










Қазақстан Республикасының 2030 жылға дейінгі 
мемлекеттік қаржыны басқарудың тұжырымдамасын бекiту туралы


Қазақстан  Республикасы  Президентінің  2021  жылғы 13  қыркүйектегі 
№ 659 Жарлығымен бекітілген 2021 жылғы 1 қыркүйектегі «Халық бірлігі және жүйелі реформалар – ел өркендеуінің берік негізі» атты Қазақстан халқына Жолдауын іске асыру жөніндегі жалпыұлттық іс-шаралар жоспарының 5-тармағына сәйкес ҚАУЛЫ ЕТЕМІН:
1. Қоса        беріліп        отырған        Қазақстан       Республикасында 
2030 жылға дейінгі мемлекеттік қаржыны  басқарудың тұжырымдамасы бекітілсін.
2. Қазақстан Республикасының Үкіметі осы Жарлықтан туындайтын шараларды қабылдасын.
3. Осы Жарлыққа қосымшаға сәйкес Қазақстан Республикасы Президентінің кейбір Жарлықтарының күші жойылды деп танылсын.
4. Осы Жарлықтың орындалуын бақылау Қазақстан Республикасы Президентінің Әкімшілігіне жүктелсін.
5. Осы Жарлық қол қойылған күнінен бастап қолданысқа енгізіледі.


Қазақстан Республикасының 
Президенті									    Қ.Тоқаев


Нұр-Сұлтан, Ақорда, 2021 жылғы          		

Қазақстан Республикасының Президенті 
Қ.К. Тоқаевқа


«2030 жылға дейін Қазақстан Республикасының 
мемлекеттік қаржысын басқару тұжырымдамасын бекiту туралы»
Қазақстан Республикасының Президенті Жарлығының жобасына ТҮСІНДІРМЕ ЖАЗБА


«2030 жылға дейін Қазақстан Республикасының мемлекеттік қаржысын басқару тұжырымдамасын бекiту туралы» Қазақстан Республикасының Президенті Жарлығының жобасы (бұдан әрі – Жарлық жобасы) Мемлекет басшысының 2021 жылғы 1 қыркүйектегі «Халық бірлігі және жүйелі реформалар – ел өркендеуінің берік негізі» атты Қазақстан халқына Жолдауын іске асыру жөніндегі жалпыұлттық іс-шаралар жоспарының 5-тармағын орындау мақсатында әзірленді. 
Жарлық жобасы мемлекеттік қаржыны шоғырландыруды қамтамасыз етуге, бюджеттің теңгерімділігі мен орнықтылығын қалпына келтіруге, бюджеттің кіріс бөлігін нығайтуға, борыш саясатын күшейтуге, орта мерзімді кезеңде Ұлттық қор активтерін тұрақтандыру мен одан әрі нығайтуға және ұзақ мерзімді перспективада қаражат жинақтауды жаңғыртуға бағытталған шараларды көздейді.
Жарлық жобасын қабылдау теріс әлеуметтік-экономикалық және/немесе құқықтық салдарларға әкеп соқпайды.


Қазақстан Республикасының 
         Премьер-Министрі                                                        А. Мамин













«2030 жылға дейін Қазақстан Республикасының 
мемлекеттік қаржысын басқару тұжырымдамасын бекiту туралы» 
Қазақстан Республикасының Президенті Жарлығының жобасы туралы

Қазақстан Республикасының Үкіметі ҚАУЛЫ ЕТЕДІ:
«2030 жылға дейін Қазақстан Республикасының мемлекеттік қаржысын басқару тұжырымдамасын бекiту туралы» Қазақстан Республикасының Президенті Жарлығының жобасы Қазақстан Республикасы Президентінің қарауына енгізілсін.


Қазақстан  Республикасының                                    
      Премьер-Министрі		                                      А.Мамин

[bookmark: _Hlk45635862]«2030 жылға дейін Қазақстан Республикасының 
мемлекеттік қаржымын басқарудың тұжырымдамасын бекiту туралы»
Қазақстан Республикасының Президенті Жарлығының жобасы туралы» 
Қазақстан Республикасының Үкіметі қаулысының жобасына
ТҮСІНДІРМЕ ЖАЗБА

1. Әзірлеуші мемлекеттік органның атауы
Қазақстан Республикасының Ұлттық экономика министрлігі
2. Тиісті нормативтік құқықтық актілерге, Қазақстан Республикасы ратификациялаған халықаралық шарттардың нормаларына, сондай-ақ Қазақстан Республикасы қатысушысы болып табылатын халықаралық ұйымдардың шешімдеріне, Үкімет пен Кеңсе басшылығының хаттамалық және өзге де тапсырмаларына сілтеме жасай отырып, жобаны қабылдаудың негіздемесі және/немесе оны қабылдау қажеттілігінің басқа да негіздемесі
Қазақстан  Республикасы  Президентінің  2021  жылғы 13  қыркүйектегі № 659 Жарлығымен бекітілген Мемлекет басшысының 2021 жылғы 1 қыркүйектегі «Халық бірлігі және жүйелі реформалар – ел өркендеуінің берік негізі» атты Қазақстан халқына Жолдауын іске асыру жөніндегі жалпыұлттық    іс-шаралар  жоспарының  5-тармағына сәйкес әзірленген.
3. Жоба бойынша қаржылық шығындардың қажеттілігі және оның қаржылық қамтамасыз етілуі, оның ішінде қаржыландыру көзі, сондай-ақ қажет болған жағдайда Республикалық бюджет комиссиясының шешімі (тиісті есептеулер, қаржыландыру көзіне сілтеме, Республикалық бюджет комиссиясы шешімінің көшірмесі міндетті түрде түсіндірме жазбаға қоса беріледі)
Жобаны қабылдау мемлекеттік бюджеттен қосымша шығындарды қажет етпейді.
4. Жоба қабылданған жағдайда болжанатын салдарлар
Жобаны қабылдау мемлекеттік қаржыны шоғырландыруды, бюджеттің теңгерімділігі мен орнықтылығын қалпына келтіруді, бюджеттің кіріс бөлігін нығайтуды, борыш саясатын күшейтуді, орта мерзімді кезеңде Ұлттық қор активтерін тұрақтандыру мен одан әрі нығайтуды және ұзақ мерзімді перспективада қаражат жинақтауды жаңғыртуды қамтамасыз етуге мүмкіндік береді.
Жобаны қабылдау теріс әлеуметтік-экономикалық және/немесе құқықтық салдарларға әкеп соқтырмайды.
5. Нақты мақсаттар, күтілетін нәтижелердің мерзімі
   «2030 жылға дейін Қазақстан Республикасының мемлекеттік қаржысын басқарудың тұжырымдамасын бекіту туралы» Қазақстан Республикасының Президенті Жарлығының жобасын Қазақстан Республикасының Президентінің қарауына енгізу.
6. Жобада қаралатын мәселелер бойынша Президенттің және/немесе Үкіметтің бұрын қабылданған актілері және олардың іске асырылу нәтижелері туралы мәліметтер
«Қазақстан Республикасының жаңа бюджет саясатының тұжырымдамасын бекіту туралы» Қазақстан Республикасы Президентінің 2013 жылғы 26 маусымдағы № 590 Жарлығы.
«Қазақстан Республикасы Ұлттық қорының қаражатын қалыптастыру және пайдалану тұжырымдамасы туралы» Қазақстан Республикасы         Президентінің 2016 жылғы 8 желтоқсандағы № 385 Жарлығы.
7. Енгізілетін жоба қабылданған жағдайда заңнаманы оған сәйкес келтіру қажеттігі (басқа нормативтік құқықтық актілерді қабылдаудың немесе қолданыстағы актілерге өзгерістер және/немесе толықтырулар енгізудің талап етілетінін көрсету) не ондай қажеттіліктің болмауы
Талап етілмейді.
8. Ұсынылған халықаралық шарттың жобасын кейіннен ратификациялау қажеттігі туралы ақпарат
Халықаралық шарт болып есептелмейді.
9. Мемлекеттік құпияларды және (немесе) қызметтік ақпаратты қамтитын жобаларды қоспағанда, Кеңсе Басшысы мен Байланыс және ақпарат министрлігінің 2011 жылғы 20 мамырдағы № 25-1-32қбпү/22п- қбпү бірлескен бұйрығымен бекітілген «Қазақстан Республикасы Үкіметінің мобильдік кеңсесі» ақпараттық жүйесінде беруге рұқсат етілген қызметтік ақпарат тізбесіне сәйкес ақпараттық жүйесінде жобаларды және оларға материалдарды «Қазақстан Республикасы Үкіметінің мобильдік кеңсесі» ақпараттық жүйесі арқылы Үкімет мүшелерінің мобильдік құрылғыларына беру мүмкіндігі
Рұқсат етіледі.
10. Қаулы жобасының мемлекеттік органның интернет-ресурсында, сондай-ақ ашық нормативтік құқықтық актілердің интернет-порталында орналастырылғаны туралы ақпарат (күні, байт саны)
Жоба 2021 жылғы ________ Қазақстан Республикасы Ұлттық экономика министрлігінің www.economy.gov.kz. интернет ресурсында, байт саны: __ кб, ашық нормативтік құқықтық актілердің интернет-порталында орналастырылған.
11. Тауарлардың, көрсетілетін қызметтердің саудасына немесе зияткерлік меншік құқықтарына қатысты жобаның, сондай-ақ әлеуметтік маңызы бар қаулы жобасына баспасөз релизінің уәкілетті мемлекеттік органдардың интернет-ресурстарында орналастырылғаны туралы ақпарат
Талап етілмейді.
12. Қаулы жобасының Қазақстан Республикасы ратификациялаған халықаралық шарттарға және Қазақстан Республикасы қатысушы болып табылатын халықаралық ұйымдардың шешімдеріне сәйкестігі
Сәйкес келеді.
13. Үкімет актісін қолданысқа енгізуге байланысты жеке кәсіпкерлік субъектілері шығындарының азаюын және (немесе) ұлғаюын растайтын есептемелердің нәтижелері
Талап етілмейді.
14. Қазақстан Республикасы Ұлттық кәсіпкерлер палатасының және жеке кәсіпкерлік субъектілердің аккредиттелген бірлестіктерінің сараптамалық қорытындысымен келіспеген жағдайда, сараптамалық қорытындымен келіспеу себептерінің дәлелді негіздемесі
Жоқ.

 
 Қазақстан Республикасының
Ұлттық экономика министрі     		                            Ә.Ерғалиев



«____»_______ 2021 жылы



